ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
 «_____»  «___________» 2011 թվականի N ____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 28-Ի N 527-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի ապրիլի 28-ի <<Սևան>> ազգային պարկի ռեկրեացիոն գոտում հանրային լողափերի կազմակերպման և Հայաստանի Հանրապետության բնապահպանության նախարարությանը գումար հատկացնելու մասին>> N 527-Ն որոշման մեջ կատարել հետևյալ փոփոխությունները.

1) 1-ին կետում <<0.69 հեկտար>> բառերը փոխարինել <<1.39 հեկտար>> բառերով և <<1,47 հեկտար>> բառերը փոխարինել <<0.81 հեկտար>> բառերով,

2) հավելվածը շարադրել նոր խմբագրությամբ` համաձայն հավելվածի:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
 
ՀՀ բնապահպանության նախարար Արամ Հարությունյան
ՏԵՂԵԿԱՆՔ-ՀԻՄՆԱՎՈՐՈՒՄ

<<Հայաստանի Հանրապետության կառավարության 2011 թվականի ապրիլի 28-ի N 527-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի վերաբերյալ

1.Իրավական ակտի անհրաժեշտությունը (նպատակը) 

Ներկայացված նախագիծը մշակվել է հիմք ընդունելով, <<Իրավական ակտերի մասին>> ՀՀ օրենքի 5-րդ կետի պահանջը:

Սույն որոշման ընդունումը նպատակ ունի <<Սևան>> ազգային պարկի ռեկրեացիոն գոտում ընդլայնել և ճշգրտել հանրության համար առանձնացված լողափերի տարածքը, հաշվի առնելով Սևանա լճի մակարդակը` 27.06.2011 թվականի դրությամբ  բացարձակ նիշը կազմում է 1900 մետր:
1.1 Ներկա վիճակը և առկա խնդիրները


Նախատեսվում է <<Սևան>> ազգային պարկի ռեկրեացիոն գոտում կազմակերպել հանրային օգտագործման համար լողափեր`հիմնականում 1905 մետր բացարձակ նիշից ցածր ընկած հատվածում` Սևան համայնքի վարչական սահմաններում գտնվող տարածքից 1.39 հեկտար և 0.81  հեկտար հողամասեր /լողափ N 1 և լողափ N 2/:
1.2 Առկա խնդիրների առաջարկվող լուծումները


<<Սևան>> ազգային պարկի ռեկրեացիոն գոտում հանրային լողափերի կազմակերպման համար ընդլայնելով և ճշգրտելով տարածքը, հնարավոր կլինի ապահովել հանրության կողմից լողափերի անարգել օգտագործումը:

2. Կարգավորման առարկան


Որոշման նախագծի ընդունումը հնարավորություն կընձեռի քաղաքացիներին <<Սևան>> ազգային պարկի ռեկրեացիոն գոտում կազմակերպել հանգիստ առանց լրացուցիչ ծախսերի:

3. Որոշման կիրառման դեպքում ակնկալվող արդյունքները


Որոշման նախագծի ընդունման արդյունքում, հանրության համար առանձնացված լողափերի տարածքը կընդլայնվի, որըն իր հերթին կնպաստի հանրապետությունում զբոսաշրջության, տուրիզմի, սպորտի զարգացմանը և հանգստի կազմակերպմանը:

ՀՀ բնապահպանության նախարար Արամ Հարությունյան
ՏԵՂԵԿԱՆՔ
<<Հայաստանի Հանրապետության կառավարության 2011 թվականի ապրիլի 28-ի N 527-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունելու կապակցությամբ պետական բյուջեում ծախսերի և եկամուտների ավելացման կամ նվազեցման մասին
Սույն որոշման նախագծի հետ կապված պետական բյուջեում ծախսերի կամ եկամուտների էական փոփոխություններ չեն սպասվում:
ՏԵՂԵԿԱՆՔ
<<Հայաստանի Հանրապետության կառավարության 2011 թվականի ապրիլի 28-ի N 527-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունելու կապակցությամբ իրավական  ակտերում փոփոխություններ և լրացումներ կատարելու անհրաժեշտության վերաբերյալ
Սույն որոշման նախագծի ընդունումն այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնի:
ՑԱՆԿ

<<Հայաստանի Հանրապետության կառավարության 2011 թվականի ապրիլի 28-ի N 527-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագիծը համաձայնեցման ներկայացվող շահագրգիռ մարմինների

1. ՀՀ տարածքային կառավարման նախարարություն,
2. ՀՀ արդարադատության  նախարարություն,
3. ՀՀ  ֆինանսների նախարարություն,
4. ՀՀ քաղաքաշինության նախարարություն,
5. ՀՀ կառավարությանն առընթեր անշարժ գույքի

      կադաստրի պետական կոմիտե:
ՀՀ բնապահպանության նախարար Արամ Հարությունյան
                                                                                                                                                             Հավելված

                                                                                                                                                                                      ՀՀ   կառավարության   2011   թվականի

                                                                                                                                                                                                ….………………-ի N  …..   -   …  որոշման

                                                                                                                                                           <<Հավելված

                                                                                                                                                                                                ՀՀ կառավարության 2011 թվականի

                                                                                                                                                                                                                       28 ապրիլի N 527–Ն որոշման

                                                                                                                                                   Լողափ N 1

  Լողափ N 2

                                                     Հայաստանի Հանրապետության կառավարության

     աշխատակազմի ղեկավար




                              Դ. Սարգսյան      

